
Türkmenistanyň daşky gurşawy goramak ministrligi (mundan beýläk -
Ministrlik, hukuk salgysy: Türkmenistan, 744000, Aşgabat şäheri, Arçabil şaýoly 92 j.), bir 
tarapdan 

 
we 
 

"Tebigy kuwwat” Jemgyýetçilki birleşiginiň kärhanasy (mundan beýläk – 

Kärhana, hukuk salgysy: Türkmenistan, 744000, Aşgabat şäheri 2023 köçe 

(M.Kösäýew), 23/1), beýleki tarapdan, bilelikde - Gatnaşyjylar diýip atlandyrylyp,  

- 1998-nji ýylyň 25-nji iýunynda Orhus şäherinde (Daniýa) gol çekilen we 
Türkmenistanyň Mejlisiniň 1999-njy ýylyň 30-njy aprelindäki №364-I karary bilen 
tassyklanan “Maglumatlara elýeterli bolmak kararlary kabul etmek işine  
jemgyýetçiligiň gatnaşmagy hem-de daşky gurşawa dahylly meseleler boýunça adyl 
kazyýetligiň elýeter bolmagy baradaky” Konwensiýa Türkmenistanyň 
goşulandygyny,  

-Türkmenistanyň halkara ekologiki borçnamalary, aýratyn hem Ýewropada 
Howpsuzlyk we Hyzmatdaşlyk  Guramasynyň (ÝHHG) resminamalarynda  görkezilen 
we  2003-nji ýylyň 2-nji dekabrynda ÝHHG-nyň Ministrler Geňeşi tarapyndan 
tassyklanan ykdysydy  we  ekologiki  ölçegleri  kabul edendigini; 

- 2012-nji ýylda Türkmenistanyň Tebigaty Goramak Ministrliginiň, 2018-nji 
ýylda bolsa Türkmenistanyň Daşky gurşawy goramak we ýer serişdeleri baradaky 
döwlet komitetiniň “Türkmenistanyň Orhus Merkeziniň” taslamasyny (mundan 
beýläk - Taslama) Kärhana bilen bilelikde ýerine ýetirmek boýunça hyzmatdaşlyk 
hakynda Memorandum baglaşandygyny göz öňünde tutup;  

- 2012-nji ýyldan 2021-nji ýyla çenli Ministrligiň we Aşgabatdaky ÝHHG-nyň 
Merkeziniň goldawy bilen Kärhananyň Taslamany amala aşyryp gelýändigini hasaba 
alyp, we 

- Taslamanyň netijeleriniň durnukly dowam etmegi üçin şu hyzmatdaşlyk 

hakynda Ähtnamany (mundan beýläk - Ähtnama) baglaşdylar. 

 
1-nji madda 

Minisrtlik Türkmenistanyň kanunçylygyna laýyklykda, şeýle hem öz 

ygtyýarlyklarynyň çäginde Orhus konwensiýasynyň düzgünlerini Türkmenistanda 

durmuşa ornaşdyrmak boýunça Kärhana bilen aşakdaky esasy ugurlarda hyzmatdaşlyk 

eder: 
1. Kärhanany Orhus konwensiýasynyň düzgünlerini Türkmenistanda ýerine 

ýetirmek boýunça tehniki kömek berýän gurama hökmünde kesgitleýär. 

2. Orhus konwensiýasynyň kadalary, talaplary Türkmenistanda durmuşa 
geçirilende Kärhana degişli döwlet edaralary hem-de guramalary bilen 
aragatnaşygyny utgaşdyrmak arkaly goldaw bermegi üpjün eder. 

3. Şu Ähtnamany durmuşa geçirmek üçin Kärhana şu kömekleri  
kepillendirýär:  

1) 2 (iki) iş otaglaryny, iş otaglaryndaky kompýuter enjamlaryny tölegsiz 
ulanmaga bermek; 

2) Türkmenistanyň daşky gurşawa goramak baradaky kanunlarynyň,  
kadalaşdyryjy hukuk namalarynyň, maglumatlaryň elýeterligini üpjün etmek; 

3)  garamagyndaky guramalar we kärhanalar bilen Kärhananyň ysnaşykly 
hyzmatdaşlygyny ýola goýmak we goldamak; 

4) Orhus konwensiýasy we beýleki daşky gurşawy goramak meseleleri 
boýunça döwlet edaralarynyň wekilleri bilen “tegelek stolyň başyndaky” 
duşuşyklary, maslahatlary we beýleki çäreleri geçirmek üçin goldaw bermek; 

5)  hünärmenleri, şol sanda halkara hünärmenlerini Orhus konwensiýasynyň 

meselelerine degişli Türkmenistanda gurnalýan çärelere gatnaşmaga çagyranda 

goldaw bermek. 

2-nji madda 

Kärhana Türkmenistanyň kanunçylygyna laýyklykda, şeýle hem öz 

ygtyýarlyklarynyň çäginde Orhus konwensiýasynyň düzgünlerini Türkmenistanda 

durmuşa geçirmek  boýunça Minisrtlik bilen aşakdaky esasy ugurlarda hyzmatdaşlyk eder: 
1)  Orhus konwensiýasynyň talaplaryny durmuşa geçirmek bilen baglanyşykly 

milli hasabatlaryň  taýýarlanmagyna ýardam etmek; 
2)  Orhus konwensiýasynyň sekretariatynyň soraglaryna jogaplaryň 

taslamalaryny  taýýarlamaga ýardam bermek;  
3)  daşky gurşawy goramak barada Türkmenistanyň goşulyşan halkara  

konwensiýalaryny, bu ugurda Türkmenistanyň baglaşan halkara ýlalaşyklaryny, 
şeýle hem ekologiýa ýagdaýyny sagdynlaşdyrmak, adamlaryň durmuşy üçin 
ekologiýa taýdan has amatly şertleri döretmek barada Türkmenistanyň 
kanunçylygyny kämilleşdirmek baradaky maglumatlar bilen jemgyýetçiligi 
tanyşdyrmaga ýardam etmek;  

4)  Orhus konwensiýasynyň düzgünlerinden gelip çykýan daşky gurşaw 
goramak baradaky kanunçylyk namalaryny kämilleşdirmek boýunça teklipleri 
taýýarlamak; 

5) howanyň üýtgemegine uýgunlaşmak, howanyň töwekgelçiligini we tebigy 
betbagtçylyklaryň ýaramaz täsirini azaltmak boýunça öňdebaryjy tejribäni durmuşa 
geçirmäge ýardam etmek;  

6) Orhus konwensiýasynyň talaplaryny ýokary hilli durmuşa geçirmek üçin 
sanly we hemra tehnologiýalaryny we usullaryny ulanmak arkaly Ministrlige degişli 
tokaý meýdanlary, öri meýdanlar, şeýle hem daşky gurşaw maglumatlarynyň 
gaznasyny döretmäge we onuň işini alyp barmaga ýardam bermek;   

7) Orhus konwensiýasynda göz öňünde tutulan çäreleriň ýerine ýetirlmegi üçin 
Ministrlige tehniki kömek bermek, ol daşky gurşawy goramak we tebigatdan rejeli 
peýdalanmak baradaky kanunçylyk namalaryndan gelip çykýan kadalaşdyryjy hukuk 
namalarynyň taslamalaryny taýýarlamaga ýardam etmek; 

8) Orhus konwensiýasy boýunça beýleki çäreleri durmuşa geçirmek. 
 

3-nji madda 

Kärhana Orhus konwensiýasynyň talaplarynyň Türkmenistanda durmuşa 
geçirlmegi bilen baglanyşykly Ministrligiň ýardam etmeginde ÝHHG Aşgabatdaky 
Merkezinden we beýleki halkara guramalardan zerur serişdeleri, grantlary, maliýe 
kömeklerini çekip biler. 

Şu Ähtnamada bellenilen çäreleri ýerine ýetirmekde Kärhana Ministrlik bilen 
aragatnaşyklary Orhus konwensiýasynyň milli utgaşdyrjysynyň üsti bilen alyp barar.  

Kärhananyň işgärleri şu Ähtnama laýyklykda, Ministrligiň utgaşdyrmagy we 

goldawy bilen, halkara, sebitleýin we milli taslamalara gatnaşyp bilerler. 

 

4-nji madda 

Gatnaşyjylaryň özara ýazmaça razylygy bilen, şu hyzmatdaşlyk barada 

Ähtnamanyň aýrylmaz bölegi bolan, aýratyn teswirnamalar görnüşinde şu Ähtnama 

üýtgetmeler girizilip bilner. 

5-nji madda 

Hyzmatdaşlyk  barada şu Ähtnamanyň düşündirilmegi ýa-da durmuşa geçirilmegi 

bilen bagly yüze çykyp biljek islendik düşünişmezlik Gatnaşyjylaryň arasynda gepleşikleri 

we geňeşmeleri geçirmek arkaly çözüler. 

6-njy madda 

Şu Ähtnama gol çekilen güniinden güýje girýär. 
Şu Ähtnama " 01 " 11.2023 ý.  türkmen, rus we iňlis dillerinde iki asyl nusgada 

gol çekildi, olaryň ikisiniň hem deň hukuk güýji bar. 
Şu Ähtnamanyň düzgünlerini düşündirmekde çaprazlyklar ýüze çykan 

ýagdaýynda türkmen  dilindäki nusga agdyklyk eder. 

